
Donostia, 2016ko urtarrilaren 7a

IDAZKARI NAGUSIARI

MOZIO ARRUNTA, ONTZIAREN PREZIOA GORDAILUAN UTZI,  GORDAILUKO DIRUA BERRESKURATU
ETA ONTZIA EKOIZPEN KATERA ITZULTZEKO SISTEMAREN ALDEKOA 

Irabazi  Donostia  taldearen  bozeramaile  Amaia  Martin  Garin  naizen  honek,  Udalbatzaren  Araudi

Organikoaren  98. artikulua  oinarri,  azterkizun  aurkezten  diot  Udalbatzari  ondoko  MOZIO ARRUNT hau,

ontziaren prezioa gordailuan utzi, ordaindutakoa berreskuratu eta ontzia ekoizpen katera itzultzeko sistema

dela eta. 

JUSTIFIKAZIOA

Zuhurtzia eta prebentzioa dira Europar Batasunaren ingurumen politika eta arauen oinarrizko hastapenak,

irizpidea  dela  ingurumenari  kalte  egitea  sorreran  bertan  eragoztea  eta  hondakin  bihurtzen  den  salgaia

merkaturatzearen  arduradunak  horren  ardura  hartu  behar  duela  bere  gain  (Ekoizlearen  Erantzukizun

Hedatua).   Bestalde,  hazkundea eta hondakinak sortzea bereiztea planteatzen du Europar Batasunaren

Ingurumeneko VI. Ekintza Planak helburu nagusitzat, eta prebentzioa aipatzen du hondakinak kudeatzeko

politikaren osagai nagusi moduan.

Oinarriak:

 

Oraindik  lortu  gabe dauden birziklatze eta  murrizte  helburu batzuk erdiestea da Europak,  Estatuak eta

Autonomi Erkidegoak hondakinez eta ontziki hondakinez onartutako arauen helburua.  

Ontziei buruzko 12/2004/CE Zuzentarauak xedatzen duenez, ontzien % 55 birziklatu behar genuen  2008.

urterako, eta udalerrian ez genuen lortu ontzien % 48 besterik. 

Ekoizlearen  Erantzukizun  Hedatuaren  hastapena  Europako  politikan  oinarri-oinarrizkoa  izan  da,  eta

Ekonomiako  Lankidetza  eta  Garapenerako  Antolakundearen  bultzada  jaso  du,  enpresaren  kostuak

enpresari berari egozten dizkiolako, gizartea horietatik aske utzita.    

Ontzi eta ontzi hondakinei buruzko 11/1997 Legearen arabera, ontzien prezioa gordailatu, gordailuarena

berreskuratu eta ontzia ekoizpen katera itzultzeko sistemak   (aurrerantzean, ontziak itzultzeko sistemak)

dira  ontziak  kudeatzeko  nahitaezko  sistema,  baina  ontzien  sektorearen  interesak  direla  kausa,  ez  dira

garatu. 

Indarreko legeen arabera, hondakinak eta ontzi hondakinak murriztea lehentasuna da, baina horrelakoek

haziz  eta  haziz  diraute;  eta  erabili  gabeko  birziklatzeko  ahalena  oraindik  ere  oso  handia  da:  egungo

baliabideen  erdiak  lurpean  edo  erreta  geratzen  dira,  baliabide  berriak  bihurtzeko   lehengai  moduan

aprobetxatu gabe.    

Ontzien  gaineko  estatuko  arauen  arabera,  ontziak  bereiz  jasotzearen  “gainkostua”  kudeaketa  sistema

integratuek hartu behar dute lepoan, baina tokiko sistemek ontziak kudeatzearena osorik hartzen duten

beren gain, eta hori  kudeaketa sistema integratuek ordaindurikoa baino gehiago da.    

Ontzi  hondakinak  egun  zertan  diren  ikusita,  ez  dugu  lortu  Europako  eta  Estatuko  legeek  ezarritako

prebentzio, berrerabiltze eta birziklatze mailak, eta lege esparru berriaren arabera, erkideko autonomoek

ontziak lantegietara itzultzeko sistema ezar daiteke adierazitako zenbait kasutan, nahikoak berreskuratze

mailak lortzen ez badira.   

 

Ontziak ekoizleengana itzultzearen sistemek erakutsi dutenez,  erabiltzen dituzten lekuetan, onenak dira

ontziak berreskuratzearen aldetik. 

Ontziak berreskuratzeko sistemek behin eta berriro erabiltzen diren ontziak areago erabiltzea errazten dute,

eta ontziak bueltatzeko sistema bat ezartzeak hirukoiztu egiten ditu itzultzeko sistemaren mendean diren

ontziak birziklatzeko tasak  (klima aldaketa erdira jaitsita). Administrazioek ez dute ezer ordaindu behar,

udalek asko aurrezten dute garbiketa zerbitzuetan eta 14.000 lanpostu sortzen dira,  berreskuratzen

diren  materialen  kantitatearen  eta  kalitatearen  ondorioz,  egun  zabortegietara,  errauskailuetara  edo

ingumenera baitoaz.   

Ontziak bueltatzeko sistemak nabarmen murrizten du inguruko, hondartzetako, itsasoko eta abarreko zabor

kantitatea, eta bioaniztasuna babesten laguntzen. 

 Klimaren aldeko Hirien Sare Espainiarreko kide da Donostiako Udala,  eta erakundeak helburutzat  ditu

konpromiso eta borondate politikoak, hondakinak eta kutsadura prebenitzeko, klima aldaketa murrizteko,

hondakinak eta ontziak baliabide moduan erabiltzeko kudeaketa sistemak sustatzeko, hondakinak murriztea

eta ahalik eta gehien berreskuratzea bultzatzeko asmoz.   

Tokiko Gobernuak + Biodibertsitatea 2010 sareko kide da Donostiako Udala, eta bioaniztasuna zaintzea eta

modu sostengagarrian erabili eta natur ondarea zaintzea da horren helburua. 

Horra zergatik aurkezten dugun ondoko

MOZIO ARRUNTA

1.  Udalbatzak  erabakitzen  du  hondakinak  murriztera,  berreskuratzea  maximizatzera  eta  herritarrak  eta

eragile komertzialak eta ekonomikoak sentiberatzera bideratutako jarduerak garatzeko udalerri honek duen

konpromisoa  sendotzea,  kutsadurari  aurre  egiteko,  baliabideak  ez  agortzeko  eta  aldaketa  klimatikoa

saihesteko  helburuak  lortzeko,  horretarako  banaketa  eta  kontsumo  arduratsua  bultzatuz.   

2. Donostiako Udalbatzak Eusko Jaurlaritzako Ingurumen Sailari  eskatzen dio, bere eskumenak erabiliz,

eztabaidari ekin diezaiola kontsumituenak diren edarien ontzietarako sistema orokor gisa itzulera sistema

planteatzeko, eta, era berean, bultza ditzala ontzi berrerabilgarriak eta hondakinak murrizteko ahalik eta

neurri gehienak. 

3. Udalbatzak erabakitzen du, lehen urrats gisa, ontzien kudeaketa ereduaren aldaketa eskatzea, ontzien

itzulera sistemaren bitartez, ontzi jakin batzuk kudeatzeko sistema orokor gisa.

  

4. Udalbatzak erabakitzen du ekimen hau beste tokiko erakunde batzuei proposatzea, tokiko munduaren

barnean  eztabaida  pizteko:  udal  elkarteak,  kudeaketarako  eta  udalerriaz  haragoko  tokiko  erakundeak

(Mankomunitateak, Eskualdeko Kontseiluak, Aldundia, etb.) eta hura sustatzen duten gizarte erakundeak.  

5. Udalbatzak erabakitzen du hondakinen eta ontzien hondakinen kudeaketa ekoeraginkorraren eredu baten

aldeko estatu mailako koalizio sarea babestea tokiko erakunde, udal elkarte, enpresa sektore eta hainbat

erakunderekin,  Gobernuari  eta  Kongresuari  eskaera  egiteko  baldintzak  sor  daitezen.  

6. Udalbatzak erabakitzen du Nazioaren Gobernuari eskatzea Ontzien eta Ontzien Hondakinen Legearen

(LERE)  berrikuspenean  proposamenak  sar  daitezela  ontzien  hondakinak  murrizteko  eta  berrerabilera

bultzatzeko,  eta  itzulera  sistema nahitaezko bihurtzeko gehien kontsumitzen diren edarien ontzietarako;

bestalde, Ekoizlearen Erantzukizun Zabalduaren irizpidea ere ezar dadila eskatzen du.

 

7. Udalbatzak erabakitzen du merkataritza sektoreari eta herritarrei sistema honen ingurumen eta ekonomia

etekinak komunikatzea, baita mozio honen edukiak ere haien babesa eskatzeko.

8. Udalbatzak erabakitzen du mozioa bidaltzea Eusko Jaurlaritzaren Ingurumen eta Lurralde Politika Sailari

eta  Ekonomiaren  Garapen  eta  Lehiakortasun  Sailari,  eta  Nekazaritza,  Elikadura  eta  Ingurumen

Ministerioari. Era berean, atxikipen hau jakinaraztea Retornako idazkaritzari. 

Fdo.: Amaia Martin Garin,

portavoz del Grupo Municipal Irabazi Donostia.


